
Aðalfundur Lögreglufélags Eyjafjarðar, haldinn 15. 
febrúar 2015 ályktar eftirfarandi:

„Félagsmenn fagna mjög frumvarpi til laga um breytingu á lögreglulögum, 
sem nú er til meðferðar á Alþingi. Frumvarpið felur í sér að 31. grein laganna 
falli brott og að þar með verði lögreglumönnum á ný heimilað að taka þátt í 
verkfallsboðun og gera verkfall. Skorum við á alþingismenn að samþykkja 
frumvarp þetta“.

Lögreglumenn seldu verkfallsréttinn árið 1986 fyrir samkomulag um 
kauptryggingu - s.k. viðmiðunarsamkomulag, þar sem miða átti laun 
lögreglumanna við launaþróun fjögurra viðmiðunarstétta. Ekki hefur verið staðið 
við þetta samkomulag af hálfu ríkisvaldsins og lögreglumenn setið eftir með sárt 
ennið og afleita samningsstöðu. Viðsemjendur okkar hafa nýtt sér þessa stöðu 
með þeim afleiðingum að ekki hefur tekist að landa kjarasamningi í mörg ár en 
síðasti kjarasamningur lögreglumanna rann út 31. október 2008. Síðan þá hafa 
lögreglumenn neyðst til að vísa kjaradeilum sínum til úrskurðar í gerðardómi og 
eru flestir afar ósáttir við þá niðurstöðu sem þannig fékkst og telja lögreglumenn 
hafa dregist aftur úr þeim stéttum sem þeir hafa miðað sig við.

Lögreglan á Islandi er ein af grunnstoðum samfélagsins og lögreglumenn 
gera sér manna best grein fyrir mikilvægi starfa sinna. í ljósi reynslunnar blasir 
þó við að lögreglumenn verða að hafa verkfallsvopnið til að skapa sér 
samningsstöðu og knýja viðsemjendur sína að samningsborðinu. Á 32. Þingi 
Landssambands lögreglumanna, sem haldið var í maí 2014, kom enda fram mjög 
sterk og afgerandi krafa lögreglumanna um að endurheimta verkfallsréttinn hið 
fyrsta. ^

Hermann Karlsson, formaður


